Чыршы, чыршыкай
Чыршы, чыршы, чыршыкай, 

Бик сагындык без сине.

Җырыбызны да багышлап

Җырлыйбыз сөеп сине.

         Сиңа карап сокланабыз, 

Сиңа карап җырлыйбыз.

Әйдә инде бергәләшеп,

Бер әйләнеп биибез.


Яшел чыршы, чыршыкай,
Син беләсеңме икән?

Озакламый кунакка

Кыш бабай килә икән.

***
Кар кызы, кил безгә

Балалар:                                 Кар кызы, кил безгә

Безнең белән уйнарга.

Кар кызы, кил безгә

Безнең белән бииргә.

Кар кызы:                               Мин килдем, балалар,

Сезнең белән уйнарга.

Мин килдем, балалар,

Сезнең белән биергә.

Карны кем ясый?

Кар яуганны карап тордым,
Тәрәзәдән беркөнне.

Ап-ак үзе, бизәкләре

Йолдыз кебек, күр инде.

Кем  соң аны ясый икән,

Кем сибеп тора икән?
Ничек куллары туңмый да, 

Каян кар җитә икән?

Җәйләрен кайда саклыйлар,

Кышын  гына яудыргач?

Сораулар күп, җавабын

Табармын мин зур булгач.

***
Кар бөртеге

Кар бөртеге өйгә керде,

Өй эчендә өчып өйрде,

(балалар бер урында кулларын

җилпеп әйләнәләр)
Менә шулай, менә шулай,

 Менә шулай, менә шулай.
(очып йөрү хәрәкәтләре 

ясыйлар)
Кар бөртеге бик аз очты,

Суздык аңа җылы учны,

(бер урында торып, кулларын 

җилпиләр, кулларын алга 

сузалар, чүгәлиләр, башларын ияләр)

Менә шулай, менә шулай,

 Менә шулай, менә шулай.
